
Wolfgang Amadeus Mozart

„Ég skíri þig Jóhannes Chrisostomus Wolfgangus Theophilus
Mozart,” sagði presturinn um leið og hann snerti blíðlega höfuð
litla barnsins. Anne Marie Mozart hélt ástúðlega á barni þeirra
hjóna með bónda sinn við hlið sér um leið og presturinn fór
með blessunarorðin við altari hinar stórfenglegu  dómkirkju.
Þegar guðsþjónustunni var lokið  vöfðu þau Leopold og Anna
Marie teppi hlýlega um barnið og lögðu af stað í gegnum

dauflega lýst snævi þakin stræti Salzburg áleiðis heim. Þar við dyrnar beið fjögurra
ára gömul systir barnsins, Marian. „O, loksins komið þið” kallaði hún. „Getur
litli bróðir leikið við mig núna?”  Mamma og pabbi brostu. „Wolfgang er of lítill
til að leika við þig Marian,” útskýrði pabbi hennar, „en í kvöld koma nokkrir vinir
yfir til okkar að spila kemmertónlist og þá getur þú fengið að halda á litla barninu
í kjöltu þér meðan þú hlustar.” „Vá, frábært!”  tísti í Marion.

Heimili Mozart fjölskyldunnar ómaði oft af tónlist. Faðirinn, Leopold
Mozart var fiðluleikari og tónskáld. Honum fannst gaman að bjóða öðrum
tónlistamönnum heim til að spila kammermúsík sem þeir höfðu nýlega samið eða
langaði að prófa. Kona hans, Anna Marie hafði líka yndi af tónlist. Hún var
lágstemmd en glaðlynd kona, og naut þess að bera fram kaffi og kökur til hressingar
á þessum tónlistarkvöldum.

Stundum hljómaði tónlistin fram á rauða nótt. Wolfgang og Marian reyndu
eftir bestu getu að halda sér vakandi eftir að þau voru sett í rúmið svo þau gætu
hlustað.  Þegar Marian var sjö ára gömul sagði faðir hennar morgun einn: „Litla
stúlkan mín, myndir þú vilja fara að læra á píanó?” Marian hoppaði upp í fangið
á pabba sínum. „Það væri frábært!” hrópaði hún glöð! Svo byrjuðu spilatímarnir.
Marian var fljót að læra og fannst mjög gaman í tímum.

Wolfgang litli, sem var bara þriggja ára, var aldrei langt undan  þegar
systir hans var í spilatíma eða að æfa sig. Hann hlustaði á hana meðan hann var



að leika sér. „Hvenær má ég byrja í spilatímum, pabbi?” spurði Wolfgang.
„Uss, þú ert alltof lítill,” var svarað um hæl. En dag nokkurn eftir tíma hjá Marian
klifraði Wolfgang upp á píanóbekkinn og spilaði eitt af lögunum sem systir hans
hafði verið að spila í tímanum.„Frábært hjá þér Wolfgang, frábært!” hrópuðu
systir hans og pabbi furðu lostin.

Þegar Wolfgang var fjögurra ára gat hann hermt eftir öllu sem systir hans
spilaði á píanóið. Best af öllu var þó að hann var farinn að semja eigin lög og

þegar hann var fimm ára samdi hann tvo
menúetta sem pabbi hans skrifaði niður.
Leopold var ágætur fiðluleikari og fannst
gaman að spila stofutónlist. Sunnudag
nokkurn var barið á dyrnar. „Kom inn, kom
inn,” hrópaði Pabbi Mozarts,  þegar hann
sá tvo af vinum sínum úr hirðhljómsveitinni.
Annar hélt á fiðlukassa, hinn á sellói. „Ertu
ekki til í að spila með okkur nokkur tríó í
dag?” spurði annar þeirra. „Jú, endilega, það
væri frábært” svaraði Leopold. „Pabbi, pabbi,
má ég spila aðra fiðlu með þér?”  „Hvernig
ættir þú að geta spilað aðra fiðlu, Wolfgang,
þú hefur aldrei lært á fiðlu” sagði pabbi hans

önugur. „En maður þarf ekkert endilega að fara í tíma til að geta spilað” sagði
Wolfgang, og suðaði áfram.
„Jæja þá,” svaraði pabbi hans, „en spilaðu veikt svo enginn heyri í þér!”

Þeir byrjuðu að spila tríóið. Þeir höfðu ekki spilað nema nokkra takta
þegar allir heyrðu að litli drengurinn var að spila sína rödd algerlega feilnótulaust.
„Hvernig getur þetta verið?” sagði eldri fiðluleikarinn, sem hafði lagt frá sér
fiðluna sína svo drengurinn gæti spilað með í öllum tríóunum. Þegar kvöldið var
á enda var drengurinn faðmaður og knúsaður og honum mikið hrósað.



Leopold Mozart var syni sínum frábær kennari. Hann hafði skrifað fimm
bækur um fiðlukennslu. Wolfgang þóttir afar vænt um föður sinn og vildi gera
honum til hæfis, svo þeir unnu vel saman sem nemandi og kennari. En Leopold
tók eftir að Mozart hafði einnig hæfileika til að semja tónlist, ekkert síður en að
leika annarra tónlist. Hann sagði við Önnu Maríu, konu sína: „Ég sé neista snillings
í hinum unga syni okkar. Ég verð að hjálpa honum að ná þeim aga og þjálfun sem
þarf til að þroska hæfileika hans til tónsmíða.”

Til þess að komast áfram í tónlistarheiminum þegar Mozart var að alast
upp, var nauðsynlegt að ná athygli
hinna ríku og valdamiklu. Konungar
og drottningar, prinsar og greifar,
menn í háum stöðum og auðugir
aðalsmenn gáfu oft peninga til
tónlistarmanna og annarra listamanna
svo þeir gætu helgað tíma sinn sköpun
og túlkun fallegra verka.

Leopold velti fyrir sér hvað hann
ætti að gera fyrir Wolfgang og Marian.

„Við verðum að fara með börnin í konsertferðalag um Evrópu,” sagði Papa Mozart
við Önnu Maríu. „Þau geta spilað fyrir allt fína fólkið. Heimurinn mun verða
furðu lostinn yfir hæfileikum þeirra.”

Svo var ferðin skipulögð. Börnin tvo ferðuðust um allt Þýskaland og
Austurríki ásamt föður sínum. Börnin ungu heilluðu aðalsfólkið í höllunum.
Wolfgang, klæddur í fín föt úr silki og flaueli og með hárkollu sem huldi hið ljósa
hár hans, var ófeiminn og vís með að hoppa upp í kjöltu ríkra kvenna og baða
þær kossum. Þegar áheyrendur hlustuðu af athygli sýndi hann þakklæti sitt, en
ef fólkið var ekki að fylgjast með, gretti hann sig reiðilega.

Tónleikar barnanna tveggja vöktu óskipta athygli hvar sem þau fóru. En
álag ferðarinnar var mikið fyrir svona ungt barn og á endanum veiktist Wolfgang.



Þau þurftu öll þrjú að snúa heim á leið. Jafnskjótt og Wolfgang hresstist var farið
af stað aftur, nú til Frakklands, sem var enn erfiðari ferð.

Þau ferðuðust í öllum veðrum, fengu misjafnan mat og  þurftu oft að vaka
 fram eftir nóttu. Aðstæður voru ömurlegar. Eftir fimm mánaða ferðalag komust
þau loksins til Parísar. Áheyrendur voru yfir sig hrifnir af tónleikum þeirra
Wolfgang og Marian. Á meðan á Parísardvölinni stóð samdi Wolfgang fjórar
sónötur fyrir fiðlu og píanó. Hann var þá aðeins sjö ára gamall.

Fréttir af þessum undraverðu börnum bárust út eins og eldur í sinu. Kvöld
eitt eftir tónleika í París kom sendiboði til Leopolds Mozart. Hann var með
boðsbréf frá konungsfjölskyldunni á Englandi. „Þið eruð hjartanlega boðin
velkomin til London sem gestir konungsfjölskyldunnar,” stóð í boðsbréfinu.

Enda þótt Leopold hefði líklega fremur átt að snúa aftur heim til Salzburg,
gat hann ekki staðist þá freistingu að þiggja boðið um fara til Englands. Þau lögðu
því land undir fót í hina löngu ferð. Á áfangastað hittu þau óvænt Johann Christian
Bach, yngsta son hins mikla Jóhanns Sebastian Bach. Gamli maðurinn og hinn
ungi Wolfgang  áttu góðar stundir saman. Síðar minntist Wolfang með þakklæti
alls sem Bach hafði kennt honum um tónsmíðar.

Dag nokkurn meðan Mozart fjölskyldan var í London, sagði Leopold við
börnin, „Nú ætla ég að gera svolítið skemmtilegt með ykkur! Í kvöld fáið þið í
fyrsta sinn að sjá óperu.”

Þau fóru í óperuhúsið, og átta ára gamall drengurinn sat sem bergnuminn
alla sýninguna. Þegar tjaldið féll eftir síðasta atriðið spurði Wolfgang föður sinn:
„Má ég hitta þennan fræga ítalska söngvara?” „Já, að sjálfsögðu,” svaraði faðir
hans. Þeir smeygðu sér í gegnum þvöguna og fóru bakviðs til að hrósa söngvaranum
fyrir frábæran flutning. Söngvarinn var svo hrifinn af áhuga Wolfgangs og ánægju
hans með óperuna að hann bauð honum að koma heim til sín næsta dag. Hann
veitti Wolfgang lítilsháttar tilsögn í söng. Þannig atvikaðist það að Mozart sagði,
átta ára gamall: „Einn góðan veðurdag ætla ég líka að skrifa óperu!”

Eftir fimmtán mánuða dvöl í London yfirgáfu Leopold og börn hans



England. Á leiðinni aftur til Salzburg, komu þau við í Hollandi, þar sem hollendingar
tóku vel á móti þeim. En einn morguninn vaknaði pabbi Mozarts með hálsbólgu.
Læknarnir fyrirskipuðu algera ró og hvíld. Þetta gaf Mozart, níu ára gömlum,
tækifæri til að gera nokkuð sem hann hafði lengi langað til. Hann skrifaði tónverk
fyrir hljómsveit, fyrstu sinfóníuna sína. Stuttu síðar samdi hann tvær til viðbótar!

Anna María sat og prjónaði  fyrir framan arineldinn í húsi fjölskyldunnar
í Salzburg þegar hún heyrði hljóð í hestum og kerra ók heim að húsinu. Henni til
mikillar gleði var ástkær fjölskylda hennar loks komin heim, eftir þriggja ára
ferðalag. Enn á ný var fjölskyldan sameinuð og sæl með lífið.

Wolfgang Mozart hélt áfram tónlistarnámi sínu heima í Salzburg. Nokkur
ár liðu og faðir Wolfgangs fannst kominn tími til að hann heimsækti Ítalíu.
„Wolfgang!” sagði hann, „Það er svo margt að sjá og heyra á Ítalíu. Þar eru
tónlistarmenn og listamenn frá allri Evrópu. Þú ættir að hlusta á tónlistina í stóru
dómkirkjunum og skoða listaverk og málverk á listasöfnunum.” Enn á ný kvaddi
Mozart því mömmu sína og systur og lagði af stað með pabba sínum. Hvarvetna
sem hann fór varð fólkið í kirkjunum og höllunum agndofa. Atvinnutónlistarmenn
gátu varla trúað hve lýtalaust drengurinn gat leikið af blaði konserta og sónötur
sem hann hafði aldrei augum litið fyrr. „Látum drenginn fá ljóð og til að kompónera

lag við,”  stungu þeir uppá, en urðu síðan steinhissa
á hve drengurinn samdi af miklu listfengi, jafnvel
án þess að skrifa niður eina einustu nótu.

Einu sinni heimsótti Mozart hina
mikilfenglegu Sistine Kepellu í Róm meðan tónleikar
tónleikar stóðu yfir. Orgelið drundi og söngurinn lyfti
andanum í hæðir, og hinn ungi Mozart var frá sér
numinn yfir þessum fallega hljómi. Þegar tónlistin
hljóðnaði stóð hann upp og gekk þögull heim. Hann
fór inn í herbergið sitt og skrifaði eftir minni hverja
nótu af því sem hann hafði heyrt um kvöldið.
Það var regla í Sistine Kapellunni að enginn mátti



fá nótur af tónlistinni sem var flutt þar nema tónlistarmennirnir sjálfir. Margir höfðu
reynt að skrifa hana niður en engum tekist það fram að þessu.

„Ég hef heyrt að hinn ungi Mozart hafi unnið ótrúlegt tónlistarafrek,” sagði
Páfinn þegar hann heyrði að Mozart hefði getað munað hverja nótu sem hann hafði
heyrt,  og skrifað niður allt tónverkið. Í stað þess að refsa honum fyrir að fara í kringum
reglurnar, sæmdi Páfi hann Riddaraorðu hins Gullna Spora. Það var einn mesti heiður
sem hægt var að öðlast hjá kirkjunni. Hann bar þetta gullna heiðursmerki með stolti.

Eftir að Wolfgang hafði verið á Ítalíu í eitt ár, var fyrsta óperan hans flutt.
Hann var þá fjórtán ára gamall.„Hvernig heldur þessi ungi Þjóðverjastrákur að hann
geti skrifað óperu svo Ítölum líki!” sögðu sum ítölsk tónskáld  og brugguðu honum
launráð „Við skulum fá hljómsveitina og söngvarana upp á móti honum.”  En þegar
hljóðfæraleikararnir, kórinn og söngvararnir hófu að æfa óperu Mozarts, urðu þeir
yfir sig hrifnir og innblásnir af fegurð tónlistarinnar. Áheyrendur hylltu óperu hans
með áköfum fagnaðarlátum.

Þegar Wolfgang var sextán ára snéri hann enn einu sinni heim til Salzburgar.
Hann gladdist yfir að vera heima með fjölskyldunni og vinum þeirra. Honum fannst
gaman að leika og dansa, gera prakkarastrik og segja brandara, en það var orðið
tímabært fyrir mann á hans aldri að hugsa um að afla lífsviðurværis. „Pabbi!” sagði
hann „Nú ert þú tónlistarmaður við hirðina hérna, finnst þér ekki að ég eigi að fara
frá Salzburg og fara mínar eigin leiðir í veröldinni?” „Nei, nei,”svaraði hann. „Þú ert
ekki tilbúinn að hugsa um þig sjálfur. Mamma þínm fer með þér til Parísar.”

Þannig varð það, mamma Wolfgangs fór að heiman, gegn vilja sínum, til að
fylgja syninum. Enda þótt Mozart væri nú tuttugu og eins árs gamall, mjög flinkur á
fiðlu, píanó og orgel, og mjög fær tónsmiður, gat hann ekki fundið fast starf. Á meðan
á dvöl þeirra stóð í París dó móðir hans, og Wolfgang snéri heim til Salzburg með
sorg í hjarta.
Enn fann hann ekkert fast starf. Hann fór til Vínarborgar þar sem hann bjó hjá vinum
og samdi alls kyns tónlist. Þegar hann var tuttugu og sex giftist hann. Hann og kona
hans voru ávallt fátæk. Oft fékk hann ekki borgað fyrir tónsmíðar sínar. Sumir sviku
hann. En Mozart og kona hans voru hamingjusöm saman.

Það kom fyrir að Mozart frestaði fram á síðustu stund verkum sem hann hafði



tekið að sér. Keisarinn í Vínarborg var mjög hrifnn af tónlist
Mozarts og bað hann að skrifa nokkur verk til að leika á tónleikum
við hirðina. Þegar Mozart fór að ferðbúast lét kona hans í ljos
áhyggjur sínar. „Hvað ætlar þú að gera Mozart, þú ert ekki búinn
að skrifa niður píanópartinn!” „Hafðu  engar áhyggjur elskan”,
svaraði hann, „þetta fer allt vel, vittu til.”

Mozart kom inn í tónleikasalinn. Hljómsveitin var öll með
nótnablöð til að spila eftir og Mozart hélt á blöðum í hendi og

setti þau á píanóið. Keisarinn sem stóð hjá, horfði á blaðið. Þar var
ekkert skrifað. „En Mozart, hvar er parturinn þinn?” spurði hann.
Mozart svaraði og benti á ennið á sér „Nóturnar mínar er hérna, yðar
Hátign!”
Þegar flutningi verksins var lokið, stóð keisarinn á fætur og hrópaði

„Bravó, bravó!” Áheyrendur fögnuðu.
Pabbi Leopold dó þegar Wolfgang var þrjátíu og eins árs gamall.

Heilsu Wolfgangs tók að hraka, en sköpunarkraftur hans blómstraði. Hann bjó til fullt af
yndislega fallegri tónlist en þar kom að honum fannst endalokin nálgast. Þá samdi hann eitt
af mestu tónverkum sínum, sálumessu til flutnings í dómkirkjunni.

Hinn fimmta desember í vetrarkulda kvaddi Wolfgang Mozart þetta líf. Það voru
engir peningar til fyrir jarðarför, eða fyrir legstein til að merkja staðinn þar sem hann var
jarðsettur. En mörgum árum síðar reistu Vínarbúar honum minnisvarða, til minningar um
frábæran tónlistarmann. Hvarvetna munu þjóðir heims muna Mozart um ókomin ár vegna
allra þeirra meistaraverka er hann skildi eftir sig.

